
   **ი.ჯავახიშვილის სახელობის თბილისის სახელმწიფო უნივერსიტეტის  

ვახუშტი ბაგრატიონის გეოგრაფიის ინსტიტუტი 

 

საქართველოს ფიტოცენოზები სტრუქტურული თავისებურებებით გამოირჩევიან. ეს, სხვა 

ფაქტორებთან ერთად, განპირობებულია რელიეფის ვერტიკალური ზონალობით, რაც, თავის მხრივ, 

მცირე მანძილზეც კი, ფიტოცენოზების შემადგენლობის ბიომრავალფეროვნებას ქმნის. ნებისმიერი 

სისტემის და, მათ შორის, ეკოლოგიური სისტემის მდგრადობა ერთ-ერთ მნიშვნელოვან პარამეტრს 

წარმოადგენს. მდგრადობით განისაზღვრება სისტემის უნარი, შეინარჩუნოს სტაბილურობა გარემო 

პირობების ცვლილებების დროს. აღნიშნული დებულების კონტექსტში მდგრადობა შეიძლება 

ჩაითვალოს სიცოცხლისუნარიანობის ტერმინის სინონიმად. რთული ეკოსისტემების მდგრადობის 

თვისობრივი და რაოდენობრივი შეფასების თეორიული საფუძვლები აღწერილია მრავალ სამეცნიერო 

პუბლიკაციაში [1,2,3,4]. ზოგადად, ნაჩვენებია, რომ სისტემის სიცოცხლისუნარიანობა განისაზღვრება 

პარამეტრების სამი ჯგუფით-მოცულობით (სისტემის ნივთიერებების მასით), პროდუქტიულობით 

(სისტემის ნივთიერებების თვითგანახლების სიჩქარით) და სტრუქტურული ჰარმონიულობით. 

პირველი ორი ჯგუფის პარამეტრების რაოდენობრივი ცვლილებების გამოყენება, ეკოლოგიურ 

სისტემებთან მიმართებაში, კარგად არის დამუშავებული კლასიკურ ბიოგეოგრაფიაში, ხოლო 

ეკოსისტემების სტრუქტურული ჰარმონიულობა და, განსაკუთრებით, მასზე ანთროპოგენური 

ზემოქმედების თავისებურებანი შედარებით ნაკლებად არის გამოკვლეული. ენდემური ეკოსისტემების 

მაღალი პოტენციალი უზრუნველყოფს საწყისი მდგომარეობის შენარჩუნებას გარემოს ექსტრემალური 

პირობების ზემოქმედების დროს. თავისი ფართობების მნიშვნელოვანი ნაწილის დაკარგვის 

შემთხვევაშიც კი, მდგრადი ტიპის ძირითადი ეკოსისტემები აგრძელებენ ბუნებრივი ციკლების რეჟიმის 

უცვლელობის უზრუნველყოფას. ეს თავისებურება დაკავშირებულია მდგრადობის იმ პარამეტრებთან, 

რომლებითაც დაცულია ეკოსისტემების მრავალი საწყისი თვისება ტერიტორიების ანთროპოგენური 

ტრანსფორმაციის შემდეგაც. ეკოსისტემების მდგრადობის პარამეტრების კვლევა მნიშვნელოვანია, 

ფიტოცენოზების მდგრადობაზე ანთროპოგენური ზემოქმედების შედეგების პროგნოზირების მიზნით, 

ადეკვატური მეთოდების დამუშავებისთვის. აღნიშნული ამოცანის გადაწყვეტისთვის მიზანშეწონილია 

როგორც ცალკეული მცენარეული ორგანიზმის დონეზე მოდელური კვლევების განხორციელება, ისე 

მთლიან ლანდშაფტზე მონიტორინგული დაკვირვებების ჩატარება.   

      ჩვენს ექსპერიმენტებში მცენარის საპასუხო რეაქციების პარამეტრების განსაზღვრისთვის 

ექსტრემალური ფაქტორების სახით გამოყენებული იყო მაღალი ტემპერატურა და მაიონიზებელი 

რადიაცია. კვლევა ითვალისწინებდა, Eერთი მხრივ, კონკრეტულ მცენარეთა რადიორეზისტენტობის 

დადგენას და, მეორე მხრივ, მაღალი ტემპერატურული რეჟიმის პირობებში რადიობიოლოგიური 

რეაქციების ფორმირების შესწავლას. ბუნებრივია, აქცენტი გაკეთდა მცენარეული ორგანიზმების იმ 

დაცვით ეფექტებზე, რომლებიც განაპირობებენ მცენარის მაღალი ტემპერატურის მიმართ მდგრადობას. 

გამოკვლეული იქნა ექსტრემალური პირობებისადმი უშუალოდ მცენარეული ქსოვილების 

რადიორეზისტენტობა და მათი ტრანსპირაციის უნარი, როგორც ინტაქტური ქსოვილების 

ზედაპირული ტემპერატურის რეგულაციის საშუალება. პირველი სურათიდან ჩანს, რომ მცენარეული 

ქსოვილები  მაღალ ტემპერატურასთან მიმართებაში საკმაოდ დიდი სიცოცხლისუნარიანობით 

ხასიათდებიან.  

აღნიშნულ ექსპერიმენტებში მცენარეული ქსოვილების ტემპერატურული რეჟიმისადმი 

დამოკიდებულების კვლევა მიმდინარეობდა წყლის დეფიციტის გარეშე [5]; შემდგომში იგივე ცდები 

ჩატარდა ინტაქტურ მცენარეებზე და როგორც მე-2 სურათიდან ჩანს, დაფიქსირდა ქსოვილების 

ტრანსპირაციის ინტენსიურობის მაჩვენებლების ცვლილებები. 

სურ.1  მაღალი ექსტრემალური ტემპერატურების გავლენა 

 ფოთლის ქსოვილების სიცოცხლისუნარიანობაზე 

1-300C-მდე;  2-400C;  3-500C; 4-600C;  5-700C 

(ქსოვილების ნეკროტიზაციის ზონა შემოხაზულია) 

  

 
სურ.2 გამა-რადიაციის გავლენა მცენარეული  

ქსოვილების ტრანსპირაციის ინტენსიურობაზე 

       

იმისათვის, რომ დაგვედგინა, თუ როგორ რეალიზდება ზემოაღნიშნული ეფექტები ბუნებრივ გარემოში, 

დაკვირვება ვაწარმოეთ კონკრეტული ლანდშაფტის პირობებში. აქ გამოიკვეთა შემდეგი 

კანონზომიერება-რადიაციის დოზის ზრდის (20გრეიმდე) კვალობაზე გაიზარდა საკვლევ მცენარეთა 

ფოთლების ზედაპირული ტემპერატურა.  

პარალელურად ხორციელდებოდა ცდები სავეგეტაციო ჭურჭლებში. მიღებული მონაცემების 

საფუძველზე დადგენილი იქნა, რომ დასხივბული მცენარეები ხასიათდებიან ნიადაგის წყლის 

რესურსების ეკონომიური მოხმარებით; თუმცა ექსტრემალური ტემპერატურული ზემოქმედებისას 

ტრანსპირაციის დონის შემცირება მცენარეული ორგანიზმის ზედაპირის ეფექტური დაცვის საშუალებას 

არ წარმოადგენს. ამ უკანასკნელი ეფექტის განსაკუთრებული საშიშროება მაშინ იჩენს თავს, როდესაც 

ტემპერატურული ზღურბლი 400C-ს აღემატება. ასეთი ექსტრემალური ტემპერატურული რეჟიმის 

პირობებში დასხივებულ მცენარეთა კულტივირებისას შეუქცევადი პროცესები მიმდინარეობს და, 

ხანგრძლივი ზემოქმედების შემთხვევაში, ლეტალური ეფექტებით მთავრდება.   

        ანთროპოგენური და კლიმატოგენური დატვირთვის პირობებში ფიტოცენოზების მდგრადობის 

პარამეტრების განსაზღვრის მიზნით ცდები ჩატარდა ლანდშაფტის დონეზე. საკვლევი ლანდშაფტის 

სახით შერჩეული იქნა მადნეულის (კაზრეთი, ბოლნისის რაიონი) კარიერის მიმდებარე ტერიტორია. 

არჩევანი განაპირობა იმ გარემოებამ, რომ გასაგები მიზეზების გამო, იქ არსებული ფიტოცენოზები 

მკვეთრად განსხვავდებიან ანთროპოგენური დატვირთვით (სურ.3).  

სურ.3 საკვლევი ფიტოცენოზების ზონების ადგილმდებარეობა 

 (კამერის სიმაღლე ზღვის დონიდან 14,21 კმ) 
 

      1-მინიმალური დატვირთვის ზონა; 2-საავტომობილო სავალი გზისა და სასოფლო-სამეურნეო 

კულტურების აქტიური კულტივირების ზონა; 3-მადნეულის კარიერის მომიჯნავე ტერიტორია  

      ამ უკანასკნელი მახასიათებლის მიხედვით ფიტოცენოზები, პირობითად, დაიყო სამ ზონად: პირველ 

ზონად მოიაზრებოდა მინიმალური დატვირთვის ზონა (სურ.3-1); მეორე ზონას წარმოადგენდა 

საავტომობილო სავალი გზისა და სასოფლო-სამეურნეო კულტურების აქტიური კულტივირების 

ტერიტორიები (სურ. 3-2); ხოლო მესამე ზონად მიჩნეული იყო უშუალოდ მადნეულის კარიერის 

მომიჯნავე ტერიტორია (სურ. 3-3). ზემოაღნიშნულ ზონებთან მიმართებაში განხორციელდა 

ფიტოცენოზების მდგრადობის პარამეტრების შედარებითი ანალიზი. კრიტერიუმს წარმოადგენდა 

ფიტოცენოზში გაერთიანებულ მცენარეთა ფოთლების ზედაპირული ტემპერატურების პარამეტრების 

დადგენა, რომელიც ისაზღვრებოდა დისტანციური ლაზერული სკანირების მეთოდით. აღმოჩნდა, რომ 

ოპტიმალური ტემპერატურული რეჟიმის პირობებში (300C-მდე), ეს პარამეტრი ერთგვაროვან ხასიათს 

ატარებდა  სამივე საკვლევ ზონაში, ხოლო ექსტრემალური ტემპერატურული რეჟიმის დროს (400C-ზე 

ზემოთ), ზონების მიხედვით იცვლებოდა ზედაპირული ტემპერატურული მაჩვენებელი, სახელდობრ: 

მეორე და მესამე ზონების ფიტოცენოზებში შემავალ მცენარეთა ფოთლების ზედაპირული 

ტემპერატურა 3-60C-ით აღემატებოდა პირველი ზონის ფიტოცენოზების მცენარეთა ფოთლების იგივე 

მაჩვენებელს, რაც აღნიშნულ ზონებში ფიტოცენოზების მდგრადობის დაქვეითებაზე მეტყველებს.   

  ბუნებრივია, რომ ნებისმიერი ცვლილება, რომელიც აისახება ფიტოცენოზების მდგრადობის პარა-

მეტრებზე, ხანგრძლივი ან პერმანენტული ზემოქმედებისას ვლინდება სუკცესიური პროცესების რო-

გორც რაოდენობრივი, ისე თვისობრივი მახასიათებლების ცვლილებების სახით. ჩვენ მიერ აღწერილი 

ეფექტი თვალნათლივ მიგვანიშნებს, რომ ანთროპოგენური და გლობალური კლიმატური დატვირთვის 

დროს, ანთროპოგენურ ფაქტორს შეიძლება გადამწყვეტი მნიშვნელობა ჰქონდეს კონკრეტული 

ეკოსისტემის სიცოცხლისუნარიანობისთვის. 

Stability Parameters of Phytocenosis under Extreme Radiation and Temperature /M. Gogebashvili, N. Ivanishvili, E.  Saluk-

vadze./ Transactions of the Institute of Hydrometeorology, Georgian Technical University. -2013. -V.119. -pp.290-293 -Georg.; 

The well-known disasters at Chernobyl and Fukushima nuclear stations revealed serious problems in forecasting the con-

sequences of technogenic impacts on various biogeocenoses. At the same time, even the existing forecasting models need constant 

updating in the conditions of changing radiation effects. In the last years, extreme temperature has most often been identified as a 

modifying factor.   This is caused by global climatic changes and the need to closely examine the response of the phytocenosic 

habitat to temperature changes. Pursuing this goal, we studied defensive effects of an increasing number of radiated plants under 

high temperature conditions. The research revealed economical ground water consumption by radiated plants. However, the 

reduced transpiration rate at extreme temperatures does not provide effective surface protection in plant population and causes 

degradation of individual phytocenotic components. The article also discusses changes in stability parameters in various types of 

phytocenosis and examines long-term forecast opportunities for successive processes. 

 

УДК 574(075.8)+57(075.8) 

Параметры устойчивости фитоценозов при экстремальном режиме   радиационного и температурного воздей-

ствия. /Гогебашвили М.Э., Иванишвили Н.И., Салуквадзе Е.Д,/Сб.Трудов Института Гидрометеорологии Грузинского 

Технического Университета. -2013.-т.119.-с. 290-293-Груз., Рез. Груз., Анг., Рус 

События последних десятилетий, аварии на атомных станциях Чернобыль и Фукусима, показали серьезные проблемы в 

прогнозировании последствий техногенных аварий на различные биогеоценозы. Вместе с тем даже существующие моде-

ли для прогнозирования требуют постоянной модификации в связи с изменениями условий реализации радиационных 

эффектов.  К таким модифицирующим факторам, в последнее время, все чаще относят экстремальный температурный 

режим. Это связано, прежде всего, с глобальными климатическими изменениями и в связи с этим необходимостью де-

тального изучения особенностей ответных реакций фитоценозов на температурные изменения внешней среды. С этой 

целью в работе были исследованы эффекты, связанные с защитными механизмами облученных растений  произрастаю-

щие в условиях повышенной температуры. Показано, что при облучении растительные организмы отличаются более эко-

номным расходованием водных ресурсов почвы. Однако при экстремальных температурных воздействиях снижение 

транспирационного уровня не позволяет эффективно защищать поверхность растительного организма и приводит к де-

градации отдельных компонентов фитоценозов. В работе также рассматривается вопрос изменений параметров устойчи-

вости различных типов фитоценозов, и возможности прогнозирования сукцессионых процессов на длительный период 

времени. 

 

 


